ՀՀՀՀՍ-ի բաժին 19 
            «Ֆինանսական գործիքներ»

ՀՀՀՀՍ-ի 19-րդ՝ «Ֆինանսական գործիքներ» բաժնի նպատակն է ներկայացնել ֆինանսական գործիքների (ֆինանսական ակտիվների և ֆինանսական պարտավո-րությունների) հաշվապահական հաշվառման մոտեցումները (ճանաչում, չափում, ապաճանաչում), ինչպես նաև ֆինանսական գործիքների նկատմամբ կիրառվող բացահայտումները: 
ՀՀՀՀՍ-ի 19-րդ բաժինում քննարկվում են ֆինանսական գործիքների հետ կապված հետևյալ հարցերը՝ 
1․
ֆինանսական գործիքների՝ ակտիվների և պարտավորությունների սահմանումը․ 

2․
ֆինանսական գործիքների կատեգորիաները․ 

3. 
Ֆինանսական ակտիվների և պարտավորությունների ճանաչումը․ 

4․
Ֆինանսական ակտիվների և պարտավորությունների (ըստ կատեգորիաների) սկզբնական չափումը և հետագա չափումը․ 

5. 
ֆինանսական ակտիվների արժեզրկումը․ 

6.
ֆինանսական ակտիվի և ֆինանսական պարտավորության ապաճանաչումը։ 

Գործողության ոլորտը. 
ՀՀՀՀՍ-ի 19-րդ բաժինը պետք է կիրառվի բոլոր ֆինանսական գործիքների նկատմամբ, բացառությամբ ստորև նշվածների`

ա)
վերահսկվող կազմակերպություններում, ասոցիացված կազմակերպու​թ​յուն​​​նե​րում և համատեղ ձեռ​նար​կում​​նե​րում մասնակցության, որոնք հաշվառվում են համաձայն ՀՀՀՀՍ-ի 9-րդ` «Համա​խմբված և առանձին ֆինանսական հաշվե​տվութ​յուններ», 20-րդ` «Ներդրումներ ասոցիաց​ված կազմակեր​պություններում» կամ 21-րդ` «Ներդրումներ համատեղ ձեռնարկումներում» բաժինների․ 

բ) 
կազմակերպության կողմից թողարկված ֆինանսական գործիքների, որոնք համապա​տաս​խա​նում են բաժնային գործիքի սահման​մանը (տես ՀՀՀՀՍ-ի 24-րդ` «Պարտա-վորություններ և սեփական կապիտալ» բաժինը).

գ) 
վարձակալությունների գծով իրավունքների և պարտա-կանությունների, որոնց նկատմամբ կիրառվում է ՀՀՀՀՍ-ի 18-րդ` «Վարձակալություն» բաժինը: Այնուամենայնիվ`

i. 
վարձատուի կողմից ճանաչված` վարձակալության գծով դեբիտորական պարտքերի նկատմամբ կիրառվում են ՀՀՀՀՍ-ի 19-րդ բաժնի արժեզրկման և ապաճանաչման դրույթները. 

ii. 
վարձակալի կողմից ճանաչված ֆինանսական վարձակալության կրեդիտորական պարտքերի նկատմամբ կիրառվում են ՀՀՀՀՍ-ի 19-րդ բաժնի ապաճանաչման դրույթները.

դ) 
աշխատակիցների հատուցումների պլանների գծով գործատու​ների իրավունքների ու պարտա​կա​նութ​յունների, որոնց նկատմամբ կիրառվում է ՀՀՀՀՍ-ի 28-րդ` «Աշխատակիցների հատուցումներ» բաժինը: 

Սահմանումներ.
Ֆինանսական գործիքը պայմանագիր է, որը միաժամանակ մի կազմակեր​պու​թյունում առաջացնում է ֆինանսական ակտիվ, իսկ մյուս կազ​մա​կեր​պությունում՝ ֆինանսական պարտավորություն կամ բաժնային գործիք: 
Ֆինանսական ակտիվը ակտիվ է, որը՝ 
ա) 
դրամական միջոց է․ 
բ) 
մեկ այլ կազմակերպության բաժնային գործիք է. 
գ) 
պայմանագրային իրավունք է` 
i. 
մեկ այլ կազմակերպությունից դրամական միջոց կամ այլ ֆինանսական ակտիվ ստանալու, կամ 
ii.
մեկ այլ կազմակերպության հետ, իր համար պոտենցիալ նպաստավոր պայմաններով, ֆինանսական ակտիվներ կամ ֆինանսական պարտավորություններ փոխանակելու. կամ 
դ) 
պայմանագիր է, որը մարվելու է կամ կարող է մարվել կազմակերպության սեփական բաժնային գործիքներով, և որի ներքո կազմակերպությունը պարտավոր է կամ կարող է պարտավորվել ստանալու փոփոխական քանակությամբ իր իսկ բաժնային գործիքները: 
Ֆինանսական պարտավորությունը պարտավորություն է, որը՝ 
ա)
պայմանագրային պարտականություն է՝ 
i.
մեկ այլ կազմակերպությանը դրամական միջոց կամ այլ ֆինանսական ակտիվ տրամադրելու. կամ 
ii.
մեկ այլ կազմակերպության հետ, իր համար պոտենցիալ ոչ նպաստավոր պայմաններով, ֆինանսական ակտիվներ կամ ֆինանսական պարտավորություններ փոխանակելու. կամ 
բ) 
պայմանագիր է, որը մարվելու է կամ կարող է մարվել կազմակերպության սեփական բաժ​նա​յին գործիքներով, և որի գծով կազմակերպությունը պարտավոր է կամ կարող է պարտավորվել տրամադրելու փոփոխական քանակությամբ իր սեփական բաժնային գործիքները:  

Բաժնային գործիքը պայմանագիր է, որը հավաստում է կազմակեր​պու​թյան՝ բոլոր պար​​տա​վորությունները հանելուց հետո մնացած ակտիվ​ների բաժնի նկատ​մամբ իրավունք: 

Ֆինանսական գործիքների երեք կատեգորիաները. 
ՀՀՀՀՍ-ի 19-րդ բաժնում սահմանված են ֆինանսական գործիքների երեք կատեգորիաներ` 
ա)
ամորտիզացված արժեքով հաշվառվող ֆինանսական գործիք. 

բ) 
իրական արժեքով հաշվառվող ֆինանսական գործիք․ 
գ)
սկզբնական արժեքով հաշվառվող ֆինանսական գործիք։ 

Ամորտիզացված արժեքով հաշվառվող ֆինանսական գործիքը պարտքային գործիք է, որը բավարարում է ստորև` «ա»-«դ» կետերում նշված բոլոր պայմանները` 
ա)
տիրապետողներին հատույցը` 
i. 
հաստատուն գումար է. 
ii. 
հատույց է` գործիքի գործողության ժամկետի ընթացքում հաստատուն դրույքով. 
iii.
փոփոխուն հատույց է` գործիքի գործողության ամբողջ ժամկետի ընթացքում հավասար է գնանշված կամ դիտարկելի տոկոսադրույքի կամ` 
iv.  այդպիսի հաստատուն դրույքի և փոփոխուն դրույքների որոշ համակցություններով հատույց է` պայմանով, որ ինչպես հաստատուն, այնպես էլ փոփոխուն դրույքները դրական են (օրինակ` օրինակ` տոկոսադրույքային սվոպերը` դրական հաստատուն դրույքով և բացասական փոփոխուն դրույքով չեն բավարարի այդ չափանիշը): 

Հաստատուն և փոփոխուն դրույքով տոկոսային հատույցների համար, տոկոսային հատույցը հաշվարկվում է` համապատասխան ժամանա​կաշրջանի դրույքը բազմապատկելով ժամանակաշրջանի ընթացքում չմարված հիմնական գումարով. Հաստատուն և փոփոխուն դրույքով տոկոսային հատույցների համար, տոկոսային հատույցը հաշվարկվում է` համապատասխա ժամանակաշրջանի դրույքը բազմապատկելով ժամանակաշրջանի ընթացքում չմարված հիմնական գումարով,
բ) չկա պայմանագրային դրույթ, որն իր պայմանների միջոցով կհանգեցնի տիրապետողների հիմնական գումարների կամ ընթացիկ կամ նախորդ ժամանա-կաշրջաններին վերագրելի որևէ տոկոսագումարի կորստի: Փաստը, որ պարտքային գործիքը ստորադասված է այլ պարտքային գործիքների նկատմամբ, այդպիսի պայմանագրային դրույթի օրինակ չէ, 
գ) պայմանագրային դրույթներ, որոնք մինչև մարման ժամկետները թույլ են տալիս թողարկողին (պարտապանին) վաղաժամկետ վճարել պարտքային գործիքը կամ թույլ են տալիս տիրապետողին (պարտատիրոջը) հետ վերադարձնել դրանք թողարկողին, և դրանք պայմանավորված չեն ապագա դեպքերով, 

դ) 
առկա չեն պայմանական հատույցներ կամ պայմանական մարման դրույթներ, բացառութ​յամբ «ա» կետում նկարագրված փոփոխուն հատույցադրույքի և «գ» կետում նկարագրված վաղաժամկետ վճարման դրույթների: 

Ստորև նշված են ֆինանսական գործիքների օրինակներ, որոնք սովորաբար բավարարում են ամորտիզացված արժեքով հաշվառվող ֆինանսական գործիքների սահմանմանը` 
ա) 
դեբիտորական և կրեդիտորական պարտքերը․ 
բ) 
բանկերից ստացված վարկերը․ 
գ)
երրորդ կողմից ստացված կամ երրորդ կողմին տրված փոխառությունները․ 
դ)
բանկերին կամ այլ ֆինանսական հաստատություններին տրված ավանդները. 
ե)
պարտատոմսերը, մուրհակները և համանման պարտքային գործիքները:

Իրական արժեքով հաշվառվող ֆինանսական գործիքը ֆինանսական գործիք է, որը չի հանդի​սանում ամորտիզացված արժեքով հաշվառվող պարտքային գործիք, և 
ա)
որը հրապարակայնորեն շրջանառվում է. կամ 
բ)
որի իրական արժեքը հնարավոր է այլ կերպ արժանահավատորեն չափել: 

Իրական արժեքը այն գումարն է, որով ակտիվը կարող է փոխանակվել կամ պարտա​վորութ​յունը` մարվել իրազեկ, պատրաստակամ կողմերի միջև` «անկախ կողմերի միջև գործարքում»:

Ստորև նշված են ֆինանսական գործիքների օրինակներ, որոնք սովորաբար բավարարում են իրական արժեքով հաշվառվող ֆինանսական գործիքների սահմանմանը (պայմանով, որ բավարարվում է իրական արժեքով արժանահավատ չափման պայմանը)` 
ա) 
ներդրումները մեկ այլ կազմակերպության բաժնային գործիքներում. 
բ) 
ածանցյալ գործիքները, քանի որ տիրապետողների հատույցը ֆիքսված չէ (հետևաբար չի բավարարվում ամորտիզացված արժեքով հաշվառվող ֆինանսական գործիքների սահմանման «ա» կետի պայմանները). 
գ) 
փոխարկելի պարտքային գործիքներում ներդրումները, քանի որ տիրապետողներին հատույ​ցը կարող է փոփոխվել թողարկողների սեփական կապիտալի բաժնետոմսերի գնի հետ, այլ ոչ թե միայն շուկայական տոկոսադրույքների հետ (հետևաբար չի բավարարվում ամորտի​զաց​ված արժեքով հաշվառվող ֆինանսական գործիքների սահմանման «ա» կետի պայմանները). 
դ) 
երրորդ կողմերին տրված փոխառությունները, որոնք այդ երրորդ կողմերին իրավունք են տալիս կամ պարտավորեցնում են վաղաժամկետ վճարել, եթե կիրառվող հարկային կամ հաշ​վապահական հաշվառման պահանջները փոխվեն (հետևաբար չի բավարարվում ամոր​տի​զացված արժեքով հաշվառվող ֆինանսական գործիքների սահմանման «գ» կետի պայման​ները):
Ածանցյալ գործիք` ֆինանսական գործիք է` օժտված ստորև նշված բոլոր երեք հատկանիշ​ներով` 

ա)
դրա արժեքը փոփոխվում է` ի պատասխան սահմանված տոկոսադրույքի, ֆինանսական գոր​ծիքի գնի, ապրանքի գնի, արտարժույթի փոխարժեքի, գների կամ դրույքների ինդեք​սի, պարտքային վարկանիշի կամ պարտքային ինդեքսի, կամ այլ փոփոխականի փոփո​խութ​յունների` պայմանով (երբեմն կոչվում են «հիմքում ընկած»). 

բ)
այն չի պահանջում սկզբնական զուտ ներդրում կամ պահանջում է ավելի փոքր սկզբնա​կան զուտ ներդրում պայմանագրերի այլ տեսակների համեմատ, որոնք շուկայական գործոնների փոփոխություններին, ըստ ակնկալիքների, կհակազդեին համանման կերպով. 

գ)
դրա գծով վերջնահաշվարկը կատարվում է ապագա ամսաթվին: 

Սկզբնական արժեքով հաշվառվող ֆինանսական գործիքը ֆինանսական գործիք է, որը չի հանդիսանում ամորտիզացված արժեքով հաշվառվող պարտքային գործիք, և 
ա)
որը հրապարակայնորեն չի շրջանառվում. և 
բ)
որի իրական արժեքը հնարավոր չէ այլ կերպ արժանահավատորեն չափել: 

Ճանաչումը․ 
Կազմակերպությունը ֆինանսական ակտիվը կամ ֆինանսական պարտավորությունը իր ֆինանսական վիճակի մասին հաշվետվությունում պետք է ճանաչի այն և միայն այն դեպքում, երբ կազմակերպությունը դառնում է դրանք առաջացնող գործի​քի պայմա​նագ​​րային կողմ: 

Ամորտիզացված արժեքով հաշվառվող ֆինանսական ակտիվների և ֆինան​սական պարտավորությունների սկզբնական չափումը․ 
Ամորտիզացված արժեքով հաշվառվող ֆինանսական ակտիվի կամ ֆինանսական պարտավորու​թյան սկզբնական ճանաչման պահին կազմակերպությունը պետք է այն չափի գործարքի գնով (ներառյալ գործարքի հետ կապված ծախսումները, որոնք ուղղակիորեն վերագրելի են ֆինանսական ակտիվի կամ ֆինանսական պարտավորության ձեռքբերմանը կամ թողարկմանը), բացառությամբ եթե համաձայնությունն, ըստ էության, իրենից ներկայացնում է ֆինանսավորման գործարք: 

Ֆինանսավորման գործարք կարող է տեղի ունենալ ապրանքների և ծառայությունների վաճառքի հետ կապված, օրինակ՝ եթե վճարումը հետաձգվում է ավելի, քան սովորական գործունեության համար ընդունված ժամկետները, կամ ֆինանսավորվում է մի տոկոսադրույքով, որը շուկայական տոկոսադրույք չէ: 
Եթե համաձայնությունը հանգեցնում է ֆինանսավորման գործարքի, կազմակերպությունը ֆինանսական ակտիվը կամ ֆինանսական պարտավորությունը պետք է չափի ապագա վճարումների ներկա արժեքով` զեղչված համանման պարտքային գործիքի շուկայական տոկոսադրույքով: 
Ֆինանսական ակտիվների սկզբնական չափման օրինակներ 
1. 
Վճարման կարճաժամկետ հետաձգմամբ (մինչև տասներկու ամիս) գնորդներին վաճառված ապրանքներ։ Նշված համաձայնությունը չի հանգեցնում ֆինանսավորման գործարքի։ Ստաց​ման ենթակա գումարը (դեբիտորական պարտքը) չափվում է գործարքի գնով, այսինքն վաճառված ապրանքների դիմաց ստացվելիք դրամական միջոցների չզեղչված գումարով, որը սովորաբար հաշիվ-ապրանքագրում նշված գինն է: 
2. 
Վճարման անտոկոս երկարաժամկետ հետաձգմամբ (տասներկու ամիս և ավելի) գնորդներին վաճառված ապրանքներ։ Նշված համաձայնությունը հանգեցնում է ֆինանսավորման գործարքի։ Ստաց​ման ենթակա գումարը (որն ըստ էության իրենից ներկայացնում է անտոկոս տրամադրված փոխառություն) չափվում է վաճառված ապրանքների անհապաղ վճարման գնով: Եթե անհապաղ վճարման գինը հայտնի չէ, այն կարող է գնահատվել որպես ստացվելիք դրամական միջոցների ներկա արժեք` զեղչված համանման պարտքային գործիքների համար շուկայում գերակշռող տոկոսադրույքով: 
3. Անտոկոս տրամադրված կարճաժամկետ (մինչև տասներկու ամիս մարման ժամկետով) փոխառությունը։ Նշված համաձայնությունը չի հանգեցնում ֆինանսավորման գործարքի։ Ստաց​ման ենթակա փոխառության գումարը սկզբնական ճանաչման պահին չափվում է գործարքի գնով, այսինքն՝ տրամադրված փոխառության դիմաց ստացման ենթական դրամական միջոցների անվանական գումարով: 

4․ Անտոկոս տրամադրված երկարաժամկետ (տասներկու ամիս ավելի մարման ժամկետով) փոխառությունը։ Նշված համաձայնությունը հանգեցնում է ֆինանսավորման գործարքի։ Ստաց​ման ենթակա փոխառության գումարը սկզբնական ճանաչման պահին չափվում է փոխառության դիմաց ստացվելիք դրամական միջոցների ներկա արժեքով: 
5․ Շուկայական տոկոսադրույքից ցածր տոկոսով տրամադրված երկարաժամկետ փոխառությունը։ Նշված համաձայնությունը ֆինանսավորման գործարք է։ Ստաց​ման ենթակա փոխառության գումարը սկզբնական ճանաչման պահին չափվում է փոխառության դիմաց ստացվելիք դրամական միջոցների ներկա արժեքով (ներառյալ տոկոսների վճարումներն ու մայր գումարի վերադարձը)

Ֆինանսական պարտավորությունների սկզբնական չափման օրինակներ 
1. 
Վճարման կարճաժամկետ հետաձգմամբ (մինչև տասներկու ամիս) մատակարարներից գնված ապրանքներ։ Նշված համաձայնությունը չի հանգեցնում ֆինանսավորման գործարքի։ Վճարման ենթակա գումարը (կրեդիտորական պարտքը) չափվում է գործարքի գնով, այսինքն գնված ապրանքների դիմաց վճարվելիք դրամական միջոցների չզեղչված գումարով, որը սովորաբար հաշիվ-ապրանքագրում նշված գինն է: 

2․
Վճարման անտոկոս երկարաժամկետ հետաձգմամբ (տասներկու ամիս և ավելի) մատակարարներից գնված ապրանքներ։ Նշված համաձայնությունը հանգեցնում է ֆինանսավորման գործարքի։ Վճարման ենթակա գումարը (որն ըստ էության իրենից ներկայացնում է անտոկոս ստացված փոխառություն) չափվում է գնված ապրանքների անհապաղ վճարման գնով: Եթե անհապաղ վճարման գինը հայտնի չէ, այն կարող է գնահատվել որպես վճարվելիք դրամական միջոցների ներկա արժեք` զեղչված համանման պարտքային գործիքների համար շուկայում գերակշռող տոկոսադրույքով:

3․
Շուկայական տոկոսադրույքով բանկից ստացված վարկ։ Վարկը չափվում է գործարքի գնով, այսինքն՝ վարկի դիմաց ստացված դրամական միջոցների անվանական գումարով։ Նշված գումարը հավասար է վարկի դիմաց բանկին վճարվելիք դրամական միջոցների (ներառյալ տոկոսների վճարումներն ու մայր գումարի վերադարձը) ներկա արժեքին:

Իրական արժեքով հաշվառվող ֆինանսական ակտիվների և ֆինանսա​կան պարտավորությունների սկզբնական չափումը 
Իրական արժեքով հաշվառվող ֆինանսական ակտիվի կամ ֆինանսական պարտավորու​թյան սկզբնական ճանաչման պահին կազմակերպությունը պետք է այն չափի իրական արժեքով, որը սովորաբար գործարքի գինն է: Գործարքի հետ կապված ծախսումները, որոնք ուղղակիորեն վերագրելի են ֆինանսական ակտիվի կամ ֆինանսական պարտավորության ձեռքբերմանը կամ թողարկմանը, չեն գումարվում իրական արժեքին (գործարքի գնին): 
Իրական արժեքով հաշվառվող ֆինանսական ակտիվների սկզբնական չափման օրինակներ․ 
1. 
Շուկայական գնով ձեռք բերված բաժնետոսեր։ Բաժնետոմսերը չափվում են իրական արժեքով, որը տվյալ դեպքում գործարքի գինն է։ 

2. 
Անվճար ստացված ածանցյալ գործիքներ, որոնք արժեթղթերի շուկայում շրջանառվում են։  Ածանցյալ գործիքները չափվում են իրական արժեքով, որը տվյալ դեպքում ածանցյալ գործիքների շուկայում շրջանառության վաճառքի գինն է։ 
Իրական արժեքով հաշվառվող ֆինանսական պարտավորությունների սկզբնական չափման օրինակներ․ 
1. 
Կազմակերպությունը շուկայական գներով թողարկել է ածանցյալ գործիքներ։  Ածանցյալ գործիքները չափվում են իրական արժեքով, որը տվյալ դեպքում գործարքի գինն է (թողարկված ածանցյալ գործիքների դիմաց ստացված հատուցումը)։ 

Սկզբնական արժեքով հաշվառվող ֆինանսական ակտիվներ և ֆինան​սա​կան պարտավորություններ․ 
Սկզբնական արժեքով հաշվառվող ֆինանսական ակտիվի կամ ֆինանսական պարտավորու​թյան սկզբնական ճանաչման պահին կազմակերպությունը պետք է այն չափի գործարքի գնով: Գոր​ծարքի հետ կապված ծախսումները, որոնք ուղղակիորեն վերագրելի են ֆինանսական ակտիվի կամ ֆի​նան​սական պարտավորության ձեռքբերմանը կամ թողարկմանը, գումարվում են գործարքի գնին: 

Սկզբնական ճանաչման պահին առաջացող օգուտները և վնասները․ 
Օգուտները և վնասները, որոնք առաջանում են ամորտի-զացված արժեքով կամ իրական արժեքով հաշվառվող ֆինանսական ակտիվի կամ ֆինանսական պարտավորու​թյան սկզբնական ճանաչման պահին, պետք է ներառվեն այն ժամանակաշրջանի հավելուրդում կամ պակասուրդում, որում դրանք առաջացել են: 

Ամորտիզացված արժեքով հաշվառվող ֆինանսական ակտիվների և ֆինան​սական պարտավորությունների հետագա չափումը․ 
Յուրաքանչյուր հաշվետու ժամանակաշրջանի վերջի դրությամբ կազմակերպությունը պետք է ամորտիզացված արժեքով հաշվառվող ֆինանսական ակտիվները և ֆինանսական պարտավորությունները չափի ամորտիզացված արժեքով՝ կիրառելով արդյունավետ տոկոսա​դրույքի մեթոդը: 

Ամորտիզացված արժեք և արդյունավետ տոկոսադրույքի մեթոդ․ 
Ֆինանսական ակտիվի կամ ֆինանսական պարտավո​րության ամորտիզացված արժեքը յուրաքանչյուր հաշվետու ժամանակաշրջանի վերջի դրությամբ ստորև նշվածների զուտ գումարն է` 
ա) 
գումարը, որով ֆինանսական ակտիվը կամ ֆինանսական պարտավորությունը չափվում է սկզբնական ճանաչման պահին․ 
բ) 
հանած հիմնական գումարի ցանկացած մարումներ․
 
գ) 
գումարած կամ հանած սկզբնական ճանաչման գումարի և մարման գումարի միջև ցանկացած տարբերության կուտակ-ված ամորտիզացիան` հաշվարկված արդյունավետ տոկո-սադրույքի մեթոդով․ 
դ) 
հանած ֆինանսական ակտիվի ար​ժեզրկման կամ անհավաքագրելիության գծով ցանկացած նվազեցում: 

Ֆինանսական ակտիվները և ֆինանսական պարտավորու-թյուն​ները, որոնք չունեն սահմանված (անվանական) տոկոսադրույք և դասակարգված են որպես ընթացիկ ակտիվներ կամ ընթացիկ պարտավորություններ, սկզբնապես չափվում են չզեղչված գումարով: Հետևաբար, վերը նշված «գ» կետը չի կիրառվում դրանց նկատմամբ: 

Արդյունավետ տոկոսադրույքի մեթոդը ֆինանսական ակտիվի կամ ֆինանսական պարտավո​րութ​յան ամորտի​զացված արժեքի հաշ​վարկ​ման և համապատասխան ժամանակաշրջանի ընթացքում տոկոսային հասույթի կամ տոկոսային ծախսի բաշխման մե​թոդ է: 

Արդյունավետ տոկոսա​դրույքը այն դրույքն է, որը ֆինանսական գործիքի գործողության ակնկալվող ժամկետի համար, գնահատված դրա​մական միջոց​ների ապագա վճարումները կամ ստացվելիք գումարները ճշգրտորեն զեղչում է մինչև ֆինանսական ակտիվի կամ ֆինանսական պար​տավորության հաշվեկշռային արժեքը: 

Արդյունավետ տոկոսադրույքը որոշվում է ֆինանսա​կան ակտիվի կամ ֆինանսական պարտավորության սկզբնական ճանաչման պահի դրությամբ հաշվեկշռային արժեքի հիման վրա: Արդյունավետ տոկոսադրույքի մեթոդի համաձայն` 
ա) 
ֆինանսական ակտիվի (պարտավորության) ամորտիզաց-ված արժեքը ապագա դրամական մուտքերի (վճարումնե-րի) ներկա արժեքն է` զեղչված արդյունավետ տոկոսա-դրույքով. 
բ) 
ժամանակաշրջանի տոկոսային ծախսը (հասույթը) հավա-սար է ժամա​նակաշրջանի սկզբի դրությամբ ֆինանսական պարտավորության (ակտիվի) հաշվեկշռային արժեքի և ժամա​նակաշրջանի արդյունավետ տոկոսադրույքի արտադրյալին: 
Իրական արժեքով հաշվառվող ֆինանսական ակտիվների և ֆինանսական պարտավորութ​յունների հետագա չափումը․ 
Յուրաքանչյուր հաշվետու ժամանակաշրջանի վերջի դրությամբ կազմակերպությունը պետք է իրական արժեքով հաշվառվող ֆինանսական ակտիվները և ֆինանսական պարտավորությունները չափի իրական արժեքով՝ առանց կատարելու որևէ նվազեցում գործարքի հետ կապված այն ծախսումների գծով, որոնք այն կարող է կրել վաճառքի կամ այլ ձևով օտարման ժամանակ: Օգուտները և վնասները, որոնք առաջանում են ֆինանսական ակտիվի կամ ֆինանսական պար​տա​վորու​թյան իրական արժեքի փոփոխություններից, պետք է ներառվեն այն ժամանակաշրջանի հավելուրդում կամ պակասուրդում, որում դրանք առաջացել են: 
Իրական արժեք․ 
Կազմակերպությունը ֆինանսական գործիքների իրական արժեքը գնահատելիս պետք է կիրառի հետևյալ հիե​րար​խիան` 
ա) 
իրական արժեքի լավագույն վկայությունը նույնանման ակտիվի գնանշված գինն է գործող շուկայում: Դա սովորաբար ընթացիկ առքի գինն է. 
բ) 
երբ գնանշված գներ մատչելի չեն, իրական արժեքի որոշման համար հիմք է հանդիսանում նույնանման ակտիվի վերջերս տեղի ունեցած գործարքի գինը` պայմանով, որ տնտեսական պայմաններում նշանակալի փոփոխություններ տեղի չեն ունեցել կամ նշանակալի ժամկետներ չեն անցել գործարքը տեղի ունենալուց հետո: 

Եթե կազմակերպությունը կարող է ցուցադրել, որ վերջին գործարքի գինը իրական արժեքի լավագույն գնահատա-կան չէ (օրինակ` քանի որ այն արտացոլում է մի գումար, որը կազմակերպությունը կստանար կամ կվճարեր պարտադրված գործարքի, ստիպողական լուծարման կամ պարտքի բռնագանձման նպատակով վերգրված ակտիվի վաճառքի դեպքում), ապա այդ գինը ճշգրտվում է. 
գ) 
եթե ակտիվի համար շուկան գործող չէ, և նույնանման ակտիվի վերջերս տեղի ունեցած գոր​ծար​քը, որպես այդպիսին, իրական արժեքի լավագույն գնահատում չէ, ապա կազմակեր​պութ​յունը գնահատում է իրական արժեքը` կիրառելով գնահատման տեխնիկա: Գնահատ​ման տեխնիկա կիրառելու նպատակն է գնահատել, թե չափման ամսաթվի դրությամբ որքան կլիներ գործարքի գինը «անկախ կողմերի միջև» սովորական գործարար նկատառումներով պայմանավորված փոխանակ​ման ժամանակ: 

Գնահատման տեխնիկա․ 
Գնահատման տեխնիկաները ներառում են` 
ա) 
նույնանման ակտիվի գծով շուկայում վերջերս կատարված` իրազեկ, պատրաստակամ «անկախ կողմերի միջև գոր-ծարքների» օգտագործումը` դրանց առկայության դեպքում. 
բ) 
մեկ այլ ակտիվի, որի բնութագրերը ըստ էության նույն են, ինչ չափման ենթակա ակտիվինը, ընթացիկ իրական արժեքին հղումը. 
գ) 
զեղչված դրամական միջոցների հոսքերի վերլուծությունը. և 
դ)
օպցիոնների գնորոշման մոդելները: 

Եթե գոյություն ունի գնահատման տեխնիկա, որը սովորաբար օգտագործվում է շուկայի մասնա​կից​ների կողմից ակտիվի գինը որոշելու համար, և ցուցադրվել է, որ այդ տեխնիկան հնարա​վո​րութ​յուն է տալիս ստանալու իրական շուկա​յական գործարքների արժանահավատ գնահատա​կան​ներ, կազմակերպությունը կիրառում է այդ տեխնիկան:

Վերադասակարգում․ 
Եթե իրական արժեքով հաշվառվող ֆինանսական ակտիվի կամ ֆինանսական պարտավորության համար իրական արժե-քի արժա​նա​հավատ չափումը այլևս հնարավոր չէ, ապա իրական արժեքով հաշվառվող ֆինանսական ակտիվը կամ ֆինանսական պարտավորությունը վերադասակարգվում է սկզբնական արժեքով հաշվառվող ֆինանսական գործիքի: Նշված գործիքի սկզբնական (ելա​կե​տային) արժեքը իրական արժեքով չափվող ֆինանսական գործիքի հաշվեկշռային արժեքն է` վե​րա​դասակարգման ամսաթվի դրությամբ: Կազմակերպությունը պետք է չափի ակտիվը այդ արժե​քով` հանած արժեզրկումը, մինչև իրական արժեքի արժանահավատ չափումը դառնա հնարավոր: 

Սկզբնական արժեքով հաշվառվող ֆինանսական ակտիվների և ֆինան​սական պարտավո​րությունների հետագա չափում․ 
Յուրաքանչյուր հաշվետու ժամանակաշրջանի վերջի դրությամբ կազմակերպությունը պետք է սկզբնա​կան արժեքով հաշվառվող ֆինանսական ակտիվները և ֆինանսական պարտա​վորութ​յուն​ները չափի սկզբնական արժեքով՝ հանած արժեզրկումը:

Վերադասակարգում․ 
Եթե սկզբնական արժեքով հաշվառվող ֆինանսական ակտիվի կամ ֆինանսական պարտավորութ​յան համար իրական արժեքի արժա​նա​հավատ չափումը դառնում է հնարավոր, ապա սկզբնական արժեքով հաշվառվող ֆինանսական ակտիվը կամ ֆինանսական պարտավորությունը վերադասա​կարգ​վում է իրական արժեքով հաշվառվող ֆինանսական գործիքի: Նշված գործիքը վերադա​սա​կարգ​ման պահին չափվում է վերադասակարգման ամսաթվի դրությամբ այդ գործիքի իրական արժե​քով: 
Օգուտները և վնասները, որոնք առաջանում են սկզբնական արժեքով հաշվառվող ֆինանսական ակտիվը կամ ֆինանսական պարտավորու​թյունը իրական արժեքով հաշվառվող վերադասակարգ​վելու հետևանքով, պետք է ներառվեն այն ժամանակաշրջանի հավելուրդում կամ պակասուրդում, որում վերադասակարգումը տեղի է ունեցել:

Ամորտիզացված արժեքով կամ սկզբնական արժեքով հաշվառվող ֆինանսական ակտիվների արժեզրկում․ 
Յուրաքանչյուր հաշվետու ժամանակաշրջանի վերջի դրությամբ կազմակերպությունը պետք է գնահատի, թե արդյոք առկա է որևէ անկողմնակալ վկայություն, որ ամորտիզացված արժեքով կամ սկզբնական արժեքով հաշվառվող ֆինանսական ակտիվը կամ ֆինանսական ակտիվների խումբը արժեզրկված է: 

Ֆինանսական ակտիվը կամ ֆինանսական ակտիվների խումբը արժեզրկված է, և կրում են արժե​զրկումից կորուստներ, այն և միայն այն դեպքում, երբ գոյություն ունի արժեզրկման անկողմնակալ վկայություն, որպես մեկ կամ ավելի դեպքերի արդյունք` տեղի ունեցած ակտիվի սկզբնական ճանաչումից հետո («կորստի դեպք»), և այդ կորստի դեպքը (կամ դեպքերը) այնպիսի ազդեցություն ունի տվյալ ֆինանսական ակտիվի կամ ֆինանսական ակտիվների խմբի ապագա գնահատված դրամական միջոցների հոսքերի վրա, որը հնարավոր է արժանահավատորեն գնահատել: 

Ֆինանսական ակտիվի կամ ակտիվների խմբի արժեզրկված լինելու անկողմնակալ վկայութ​յու​նը ներառում է ակտիվի տիրապետողին հայտնի դարձած դիտարկելի տվյալները կորստի հետևյալ դեպքերի վերաբերյալ՝ 
ա) 
թողարկողի կամ փոխառուի նշանակալի ֆինանսա​կան դժվարությունները. 
բ) 
պայմանագրի խախտումը, օրինակ՝ տոկոսների կամ հիմնական գումարի չվճարումը կամ վճարման ուշացումը. 
գ) 
պարտապանի ֆինանսական դժվարությունների հետ կապված` տնտեսական կամ իրավական պատճառ​ներով, պարտատիրոջ կողմից պարտապանին զիջումների տրամադրումը, որը այլապես պարտատերը չէր նախատեսի. 
դ) 
հավանական է դարձել, որ պարտապանը կսնանկանա կամ կենթարկվի այլ ֆինանսական վերակազմա​վորման. 
ե) 
դիտարկելի տվյալներ, որոնք վկայում են, որ ֆինանսական ակտիվների խմբի գծով, դրանց սկզբնական ճանաչումից հետո, առկա է գնահատված ապագա դրամական միջոցների հոսքերի չափելի նվազում, թեև դեռևս հնարավոր չէ որոշակիացնել այդ նվազումը խմբի առանձին ֆինանսական ակտիվների գծով, օրինակ` ազգային կամ տեղական տնտեսական պայմանների վատթարացումը, կամ տնտեսութ​յան ճյուղի պայմանների բացասական փոփոխություն​ները: 
Չափում 
Ամորտիզացված արժեքով կամ սկզբնական արժեքով հաշվառ-վող ֆինանսական ակտիվների արժեզրկումից կորուստը պետք է չափվի հետևյալ կերպ` 
ա) 
ամոր​տիզացված արժեքով հաշվառվող ֆինանսական ակտիվների համար` արժեզրկումից կորուստը ակտիվի հաշվեկշռային արժեքի և ակտիվի սկզբնական արդյունա-վետ տոկոսադրույքով զեղչված` գնահատված դրամական միջոցների հոսքերի ներկա արժեքի միջև եղած տարբերությունն է: Եթե այդպիսի ֆինանսական ակտիվն ունի փոփո-խուն տոկոսադրույք, արժեզրկումից կորուստը չափելու նպատակով զեղչման դրույքը պայմանագրի համաձայն որոշված ընթացիկ արդյունավետ տոկոսադրույքն է. 

բ) 
սկզբնական արժեքով հաշվառվող ֆինանսական ակտիվների համար` արժեզրկումից կորուստը ստորև նշվածների տարբերությունն է` ակտիվի հաշվեկշռային արժեքի և լավագույն գնահատականի հիման վրա որոշված (որը անհրաժեշտաբար կլինի մոտարկված) այն գումարի (որը կարող է լինել զրո), որը կազմակերպությունը կստանար ակտիվի համար, եթե այն վաճառվեր հաշվետու ժամանակաշրջանի վերջի դրությամբ: 
Արժեզրկումից կորուստը պետք է ճանաչի հավելուրդում կամ պակասուրդում:
Ֆինանսական ակտիվների ապաճանաչումը․ 
Կազմակերպությունը ֆինանսական ակտիվը պետք է ապաճա-նաչի (դուրս գրի ֆինանսական վիճակի մասին հաշվետվու-թյունից) այն և միայն այն դեպքում, երբ` 

ա) 
ֆինանսական ակտիվից առաջացող դրամական միջոց-ների հոսքերի նկատմամբ պայմանագրային իրավունք-ները կորցնում են իրենց ուժը կամ մարվում են. կամ 

բ) 
կազմակերպությունը այլ կողմին է փոխանցում ֆինանսական ակտիվի սեփականության հետ կապ​ված ըստ էության բոլոր ռիսկերն ու հատույցները. 

գ) 
կազմակերպությունը, չնայած պահպանում է սեփակա-նության հետ կապված որոշ նշանակալի ռիսկեր ու հատույցներ, ակտիվի նկատմամբ վերահսկողությունը փոխանցել է մեկ այլ կողմի: 

Կազմա​կեր​պությունը վերահսկողությունը չի պահպանում, եթե ստացողը գործնականում կարող է ակտիվն ամբողջու-թյամբ վաճառել չկապակցված երրորդ կողմին, և կարող է այդ հնարավորությունն իրագործել միակողմանի` կարիք չունենալով փոխանցման վրա լրացուցիչ սահմանափա-կումներ դնելու: 

Մնացած բոլոր դեպքերում կազմակերպությունը պահպա-նում է վերահսկողությունը: Այս դեպքում կազմակերպու-թյունը պետք է`
 

i. 
ապաճանաչի ակտիվը. 

ii. առանձին ճանաչի փոխանցման արդյունքում պահ-պանված կամ առաջացած ցանկացած իրա​​վունք և պարտականություն: 

Օրինակ` փոխանցում, որը որակվում է որպես ապաճանաչման ենթակա 

Օրինակ. փոխանցում, որը չի որակվում որպես ապաճանաչման ենթակա 

Ֆինանսական պարտավորության ապաճանաչումը 
Կազմակերպությունը պետք է ապաճանաչի (դուրս գրի ֆինանսական վիճակի մասին հաշվետվությունից) ֆինանսական պարտավորությունը (կամ ֆինանսական պարտավորության մի մասը) այն և միայն այն դեպքում, երբ այն մարվել է, այսինքն` երբ պայմանա​գրով սահմանված պարտականությունը` 
ա)
կատարվել է. 
բ)
չեղյալ է համարվել. կամ 
գ)
ուժը կորցրել է: 
Գոյություն ունեցող փոխառուի և փոխատուի միջև նշանակա-լիորեն տարբերվող պայման​ներով պարտ​քային գործիքների փոխանակությունը պետք է հաշվառվի որպես սկզբնական ֆինանսական պարտավորության մարում և նոր ֆինանսական պարտավորության ճանաչում: 
Նմանա​պես, գոյութ​յուն ունեցող ֆինանսական պարտավորութ​յան կամ դրա մի մասի պայմանների նշանակալի վերա​փո​խումը (անկախ այն բանից` արդյոք այն վերագրելի է պարտապանի ֆինանսական դժվա​րութ​յուն​ներին, թե` ոչ) կազմակերպությունը պետք է հաշվառի որպես սկզբնական ֆինանսական պար​տա​վորության մարում և նոր ֆինանսական պարտավորության ճանաչում: 
Մարված կամ մեկ այլ կողմի փոխանցված ֆինանսական պարտավորության (կամ ֆինանսական պարտավորության մի մասի) հաշվեկշռային արժեքի և վճարված հատուցման (ներառյալ բոլոր փոխանցված ոչ դրամային ակտիվները կամ ստանձնած պարտավորությունները) միջև եղած ցանկացած տարբերություն պետք է ճանաչվի հավելուրդում կամ պակասուրդում: 

Ֆինանսական գործիքների գծով հաշվապահական հաշվառման քաղաքականության բացահայտում 
Հաշվապահական հաշվառման քաղաքակա​նության նշանակալի մասերի համառոտ նկարագրում կազմակերպությունը պետք է բացահայտի ֆինանսական գործիքների համար կիրառված չափման հիմունքը (կամ հիմունքները) և ֆինանսական գործիքների համար կիրառված հաշվապահական հաշվառման քաղաքականության այլ մոտեցումները, որոնք տեղին են` ֆինանսական հաշվետվութ​յունները հասկանալու համար:

Ֆինանսական վիճակի մասին հաշվետվություն. ֆինանսական ակտիվ​ների և ֆինանսական պարտավորությունների կատեգորիաները 
Կազմակերպությունը, հաշվետու ժամանակաշրջանի վերջի դրությամբ, ֆինանսական վիճակի մասին հաշվետվությունում պետք է բացահայտի ֆինանսական ակտիվների և ֆինանսա-կան պարտավորությունների հետևյալ կատեգորիաներից յուրաքանչյու​րի հաշվեկշռային արժեքների հանրագումարը`

ա) 
իրական արժեքով հաշվառվող ֆինանսական ակտիվներ. 

բ) 
ամորտիզացված արժեքով հաշվառվող ֆինանսական ակտիվներ. 

գ) 
սկզբնական արժեքով (հանած արժեզրկումը) հաշվառվող ֆինանսական ակտիվներ. 

դ) 
իրական արժեքով հաշվառվող ֆինանսական պարտավորություններ. 

ե) 
ամորտիզացված արժեքով հաշվառվող ֆինանսական պարտավորություններ. 

զ) 
սկզբնական արժեքով հաշվառվող ֆինանսական պարտավորություններ: 

Կազմակերպությունը պետք է բացահայտի տեղեկատվու​թյուն, որը հնարավորություն կտա իր ֆինանսական հաշվետվութ​յուններն օգտագործողներին գնահատելու ֆինանսական գործիքների ազդեցությունը կազմակերպության ֆինանսա​կան վիճակի և արդյունքների վրա: 

Օրինակ՝ երկարաժամկետ պարտքի համար այդպիսի տեղեկատվությունը սովորաբար կներառի պարտքային գործիքի պայմանները (օրինակ` տոկոսադրույքը, ժամկետները, մարման գրաֆիկը և պարտքային գործիքով կազմակերպության վրա դրված սահմանափակումները): 

Իրական արժեքով հաշվառվող բոլոր ֆինանսական ակտիվների և ֆինանսական պարտավորութ​յուն​ների համար կազմակերպութ​յունը պետք է բացահայտի իրական արժեքի որոշման հիմունքը, օրինակ` գործող շուկայում գնանշված շուկայական գինը կամ գնահատման տեխնիկան: 

Երբ կի​րառ​վում է գնահատման տեխնիկա, կազմակերպու-թյունը պետք է բացահայտի այն ենթադրութ​յուն​նե​րը, որոնք կիրառվել են ֆինանսական ակտիվների կամ ֆինանսական պարտավորությունների յուրա​քանչյուր դասի իրական արժեքը որոշելիս: 
Եթե իրական արժեքով հաշվառվող ֆինանսական գործիքի համար իրական արժեքի արժանա​հա​վատ չափումը այլևս հնարավոր չէ, կազմակերպությունը պետք է բացահայտի այդ փաստը:

Ապաճանաչում 
Եթե կազմակերպությունը մեկ այլ կողմին փոխանցել է ֆինանսական ակտիվներ որևէ գործարքի արդյունքում, որը չի որակվում ապաճանաչման համար, այդպիսի ֆինանսական ակտիվների յուրաքանչյուր դասի համար կազմակերպությունը պետք է բացահայտի հետևյալը` 

ա) 
ակտիվների բնույթը. 

բ) 
սեփականության հետ կապված ռիսկերի ու հատույցների բնույթը, որոնց կազմակերպությունը մնում է ենթարկված.

գ)
ակտիվների հաշվեկշռային արժեքները և դրանց հետ կապված պարտավորությունները, որոնք կազմակերպու-թյունը շարունակում է ճանաչել: 

Գրավ 
Եթե կազմակերպությունը գրավադրել է ֆինանսական ակտիվներ՝ որպես պարտավորությունների կամ պայմանական պարտավո​րութ​յունների համար ապահովություն, այն պետք է բացահայտի հետևյալը` 

ա) 
որպես ապահովություն գրավադրված ֆինանսական ակտիվների հաշվեկշռային արժեքը.

բ) 
գրավի հետ կապված ժամկետները և պայմանները: 

Վճարման ենթակա փոխառությունների չվճարումներ ու խախտումներ
Հաշվետու ժամանակաշրջանի վերջի դրությամբ ճանաչված վճարման ենթակա փոխառությունների համար, որոնց գծով կան պայմանների խախտումներ կամ հիմնական գումարի, տոկոսների կամ մար​ման ժամկետների խախտումներ, որոնք չեն կարգավորվել մինչև հաշվետու ժամանակա​շրջանի վերջը, կազմակերպությունը պետք է բացահայտի հետևյալը` 

ա) 
այդ խախտումների կամ չվճարումների մանրամասները.

բ) 
դրանց հետ կապված վճարման ենթակա փոխառությունների հաշվեկշռային արժեքը հաշվետու ժամանակաշրջանի վերջի դրությամբ.

գ) 
արդյոք խախտումները կամ չվճարումները կարգա​վորվել են, կամ վճարման ենթակա փոխառությունների պայմանները վերանայվել են մինչև ֆինանսական հաշվետվությունների` հրապարակման համար հաստատումը: 

Հասույթի, ծախսերի, օգուտների կամ վնասների հոդվածներ 
Կազմակերպությունը ֆինանսական արդյունքների մասին հաշվետվությունում պետք է բացահայ​տի` 

ա) 
ֆինանսական ակտիվների և ֆինանսական պարտավորությունների գծով հասույթը, ծախսերը, օգուտները կամ վնասները. 

բ) 
արժեզրկումից կորստի գումարը՝ ֆինանսական ակտիվների յուրաքանչյուր դասի գծով: 

Կազմակերպությունը ծանոթագրություններում պետք է բացահայտի հասույթը, ծախսերը, օգուտ​ները կամ վնասները, ներառյալ իրական արժեքում փոփոխությունները, որոնք ճանաչվել են ստորև նշվածների գծով` 

ա) 
իրական արժեքով հաշվառվող ֆինանսական ակտիվների.

բ) 
իրական արժեքով հաշվառվող ֆինանսա​կան պարտավորությունների.

գ)
ամորտիզացված արժեքով հաշվառվող ֆինանսական ակտիվների.

դ) 
ամորտիզացված արժեքով հաշվառվող ֆինանսական պարտավորությունների: 
